
2-бетте

Журналист ерекше 
мәртебеге ие болады

Журналист мәртебесі туралы мәселенің көтерілгеніне көп болды. 
Көбі сала мамандарынің мемлекеттік қызметшіге не бюджеттік 
сала қызметкері санатына жатпайтын айтып шағымданатын. Бұл 
олқылық әлеуметтік қолдау алуға, мемлекеттік бағдарламаларға 
қатысуға қолбайлау болып келді. 

Бірнеше жыл бұрын сенатор Нұртөре Жүсіп мәселені мінберде 
көтеріп, Мемлекет басшысына жеткізгені белгілі. Сол тұста:

«Осыған дейін біраз заңдарды қабылдадық, солардың бірі 
полиция қызметкерлері туралы, дәрігерлер туралы, ұстаздардың 

мәртебесі туралы заңдар. Ұстаздардың мәртебесінің заңмен 
бекітілгенінің арқасында, кезінде дипломын алып, мектебі құрысын 
деп кеткендер мектепке қайтып оралып жатыр. Ұстаздың мәртебесі, 
қоғамдағы орны анықталды. Соған сай жалақысы да көтерілді, 
жағдайы да дұрысталып келе жатыр. Ал журналистің мәртебесі 
қайда?» – деп ашына айтқан еді.

Міне, соңғы өзгерісте талап ескеріліп, журналистер үшін 
қосымша құқықтық кепілдіктер белгіленді. Яғни, «Журналистің 
ерекше мәртебесі» деген ұғым енгізілді. Бұл журналистің құқығы 
мен бостандығын қорғау, олардың ақпарат іздеу, сұрату, алу және 
тарату кезіндегі мәртебесін айқындамақ. Мұнан өзге «Масс-медиа 
туралы» заңда өзге де ерекше құқықтық мәртебе қарастырылатын 
болды. 

Масс-Медиа: 
өзгеріс неде, 
мүмкіндік қайсы?

Журналистикадағы үрдіс жыл 
санап өзгеруде. ақпаратқа қол жеткізу 

мен ұсыну тәсілі құбылып, баҚ-
тағы концептуалды құбылыстар 

елдегі талап-ережені қайта қарауға 
итермеледі. әсіресе, ашықтық, 

демократия игілігін ілгерілету үшін 
заң үстемдігі маңызды екені бұрыннан 

айтылып келеді. осы орайда жуырда 
мемлекет басшысы қол қойған 

«масс-медиа туралы» заң салаға 
серпін беріп, тілшілерге қолайлы 

мүмкіндік қалыптастырмақ.
есте болса, өткен жылдың 

соңында мәдениет және ақпарат 
министрі аида балаева журналистер 

ортасында қызу талқыға түскен 
«масс-медиа туралы» заң жобасын 

әжілісте қорғап, депутаттар құжатты 
бірінші оқылымда мақұлдаған еді. 

содан бері қоғамда түрлі пікір дендеп, 
сын-ескертпе артты. Журналистің 

ерекше мәртебесі, аккредиттеу 
картасы, ресми органның жауап 

мерзімі секілді тақырыпта пікірталас 
ұлғайған. кейін заң жобасын әзірлеуге 

қатысқан тәуелсіз сарапшылар 
сауалдарға жауап беріп, құжаттың 

қабылдануын қолдады. нәтижесінде 
сәуірде заң жобасы мәжілістен сенат 

қарауына жөнелтіліп, өткен аптада ел 
Президенті заңға қол қой қойды. 

Құжатқа «бұқаралық ақпарат 
құралдары туралы» және «телерадио 

хабарларын тарату туралы» 
заңдардың негізгі ережелері қосылған. 

сондықтан қос заң қолданыстан 
шығатын болады. орнына 

бұқаралық ақпарат құралдарымен 
қатар, интернет-ресурстарды да 

қамтитын «масс-медиа» деген жаңа 
әрі анағұрлым кең ұғым енгізілген. 

Заң екі айдан кейін күшіне енбек. 
Құжат баҚ-қа қалай әсер етеді? Қоғам 

қай өзгеріске қарсы? Журналистер 
жұмысы жеңілдей ме? аталған 

сауалдың жауабын іздеп көрейік. 

«ақмешіт апталығы» газетінің жарық-
қа шыққанына 30 жыл, газеттің негізін 
қалаған әрі тұңғыш редакторы әділхан 
бәйменнің  туғанына 80 жыл толуына орай 
«сыр медиа» Жшс-на қарасты басылым 
журналистері арасында әділхан бәймен 
атындағы «Қалам қуаты» атты эксклюзивті 
сұхбаттар байқауын жариялайды.

байқаудың мақсаты:
Ел дамуына әр салада өз еңбегімен, 

білімімен үлес қосып жүрген, ерекше кәсіп 
бастаған немесе ғылымға жаңалық енгізген, 
жаңа жоба ұсынып жүрген кейіпкерлерді 
таныту. Сұхбат жанрын уақыт талабына сай 
жаңа қырынан дамыту, журналист шеберлігін 
бағалау.

байқау талабы:
Байқауға үміткерлер жасына шек қойыл-

майды. Кез келген тақырыпта сұхбат 
жүргізуге мүмкіндік беріледі. Байқауға 
үміткерлер екі сұхбат ұсына алады.  Сұхбат 
көлеміне  шек қойылмайды. Байқау мате-
риалдарын сараптауда тақырыптың өзектілігі, 
кейіпкердің болмысын ашу және көп назарын 
аударар тақырып пен кейіпкер таңдауы, 
шынайылығы, сұхбат талабына сай келуі 
бағаланады.

Байқауға қатысатын үміткерлер ұйым-
дастыру комиссиясына (Қызылорда қаласы, 
Бейбарыс Сұлтан көшесі, 4 А, байланыс 
телефоны 8(7242) 40-11-10), өзі тфуралы 
қысқаша мәлімет, газетте жарияланған сұх-
батының PDF нұсқасы және word нұс-
қасын ұсынуы шарт. Байқауға ұсынылған 
материалдарды арнайы құрылған қазылар 
алқасы анықтайды.

Байқауға  жыл басынан бергі газетке 
жария ланған сұхбаттарды ұсынуға болады. 
Үміткерлер өз материалдарын осы жылдың 
24 тамызына дейін ұсынуы тиіс. Байқау 
жеңімпаздарын марапаттау 4 қырқүйекте 
жарияланады.

Байқау қорытындысымен жеңімпаздар 
арнайы марапатталады.

Жүлде қоры:
1 орын – 90 000
2 орын – 70 000
3 орын – 40 000
«Ақмешіт апталығы» газетінің электронды 

поштасы: akmeshit.kz@mail.ru.

Ұйымдастыру комиссиясы

әділхан бәймен 
атындағы 

«Қалам қуаты» атты
 эксклюзив сұхбат 

байқауы

5G: 
Цифрлық 
теңсіздік 
азаяды
5G дегеніміз не?
5G желісі – 4G немесе 3G сияқты алдыңғы буындарға қарағанда 

деректердің айтарлықтай жоғары жылдамдығын қамтамасыз 
ететін мобильді байланыстың жаңа буыны. 5G-дің негізгі идея-
сы – күнделікті қолданатын құрылғылардың санына жылдамырақ 
және сенімді қосылуды қамтамасыз ету. Негізінен телефондар 
мен планшеттерге қосылуды қамтамасыз етуге бағытталған 
4G-ден айырмашылығы, 5G бір уақытта пайдалануға болатын 
құрылғылардың кең ауқымын орналастыруға арналған. 5G радио-
толқындардың жоғары жиілігін пайдаланады, бұл деректерді 
жылдамырақ тасымалдауға мүмкіндік береді және жалпы желі 
сыйымдылығын арттырады. Бұл жылдамдықты жоғалтпастан 
көп адам желіні бір уақытта пайдалана алатынын білдіреді. 
5G сонымен қатар нақты уақыт режимінде ойын ойнау немесе 
автономды көліктерді жүргізу сияқты жедел жауап беруді қажет 
ететін қолданбалар үшін маңызды саналатын төмен кідірісті 
қамтамасыз ете алады.

Ұялы байланыстың бесінші буыны 5G технологиясы біздің 
күнделікті өмірімізді жақсы жаққа өзгертеді. Деректер жылдам-
дығының жоғарылауымен және кідірістің төмендеуімен 5G алдыңғы 
буын желілерінде мүмкін болмаған жаңа пайдалану жағдайларына 
мүмкіндік береді. Негізгі аспектінің бірі – миллиардтаған құрыл-
ғылардың бір-бірімен тиімді байланысуына мүмкіндік беретін 
заттар интернетін (IoT) қолдау. Бұл көшелерді жарықтандырудан 
бастап қозғалысты басқару жүйелеріне дейін біріктіріп, қауіпсіздік 
үшін тиімді ақылды қалалардың дамуына жол ашады. Жоғары өткізу 
қабілеттілігімен және төмен кідіріспен 5G ағынды қызметтердің 

сапасын жақсартады, қашықтағы медициналық операцияларды 
жеңілдетеді және автономды көліктерге нақты уақытта деректер 
алмасуға мүмкіндік береді. Өнеркәсіпте 5G жабдық пен орталық 
басқару жүйелері арасында үздіксіз байланысты қамтамасыз ету, 
өнімділікті арттыру және шығындарды азайту арқылы Industry 4.0 
жүйесін алға жылжытады. 5G желінің үлкен көлемдегі деректерді 
жоғары жылдамдықпен өңдеу мүмкіндігінің арқасында қызметтер 
мен инновациялық пайдалануды қолдану үшін жаңа мүм кіндіктер 
ашады. 5G білім беруде, ойын-сауықта және дизайнда қолдануға 
болатын виртуалды және жаңа технологияларын дамытуға үлес 
қосады. Киберқауіпсіздік тұрғысынан 5G-ге көшу деректерді 
қорғаудың жаңа стандарттары мен хаттамаларын әзірлеуді талап 
етеді, өйткені қосылған құрылғылар саны мен тасымалданатын 
деректер көлемінің артуы жаңа қауіптерді тудырады. Дегенмен 5G 
мүмкіндіктерінің арқасында біз жақсартылған қауіпсіздік жүйелері 
мен тиімді қауіпсіздік шараларын күтуге болады. Экономикалық 
тұрғыдан алғанда, 5G жаңа жұмыс орындарын құруға және 
телекоммуникациядан ауыл шаруашылығына дейінгі салаларда 
табыстың өсуіне ықпал етеді. Сарапшылардың пікірінше, 5G 2030 
жылға қарай жаһандық экономикаға 900 миллиард долларға жуық 
үлес қоса алады, бұл оның жаһандық даму үшін маңыздылығын 
көрсетеді. Білім беруде 5G білім беру ресурстары мен қашықтан 
оқыту құралдарына жоғары жылдамдықты қол жеткізу арқылы 
интерактивті білім беруге мүмкіндік беру арқылы оқытуда жаңалық 
жасау мүмкіндігіне ие. Сонымен қатар шалғайдағы және қызмет 
көрсетілмеген аймақтарда сапалы білімге қол жеткізу арқылы 
цифрлық теңсіздікті азайтуға көмектеседі.

себеП Пен салдар
Әлбетте, зерттеуші мамандардың бас-

ты түйіні жерде температураның орынсыз 
көтеріліп, шектен тыс қызуы – адам 
баласының бүгінгі әрекетінің салдары. 
Мәселенің түйіні қазба отынды жағуға 
келіп тіреледі, яғни, қазба отынды жағу 
салдарындағы ауаға түсетін парниктік 
газ түріндегі салмақ көрсеткішінің 
артуы басты себепке айналып отыр. 
Ғалымдардың айтуынша, қазба отынды 
жағу салдарынан алдағы жылдары Жер 
бетіндегі температура көтеріле түсуі 
мүмкін. Әрине, әлем елдерінің басшылары 
өзара келіскен хаттамалар (мысалға, 2015 
жылғы Париж келісімі), жаһандық жылыну 
екпінін 1,5 С деңгейінде ұстап тұру жөнінде 
уағдаластық бар. Алайда соңғы 8-9 жылда 
бұл келісімге түпкілікті мән беріп, сөзінде 
тұрған мемлекет басшылары некен-саяқ. 
Соңғы геосаяси қақтығыстар да осының 
бір көрінісі...

Өз кезегінде БҰҰ Бас хатшысы 
Антониу Гуттериш халықаралық қауым-
дас тыққа кезекті мәрте үндеу жасап, 
«планетамыз қайнап кетпей тұрғанда» 
жаһандық жылынуды тоқтатып, әрекет 
етуге шақырды. «Бұл ауамен тыныстау 
мүмкін емес. Соңғы жария етілген мәлі-
мет терге сәйкес, ауа температурасын 
бақы лау тарихында алғаш рет былтыр 
шілдеде – үш аптаға созылған ең ыстық 
кезең, ең ыстық үш күн және мұхиттағы 
ең жоғары температура тіркелді. Соңғы 
екі жылдағы ыстық адам төзгісіз» деген 
Антониу Гутерриш адамзат баласының 
қазба отыннан түсетін табысқа кенеліп, 
климат мәселесінде әрекетсіздікке жол 
беріп жатқанын алға тартты. Ал «жылыну-
дың» салдарына тоқталсақ. Болжанған 
муссондық жаңбырлар кішкентай бала-
ларды «көтеріп әкетсе», ыстықтан шарпы-
ған от салдарынан көптеген отбасылар 
бос қын атанып, аптап ыстыққа шыдамаған 
жұ мысщылар мен адамдар ажал құшатын 
болады.

климаттың құпия сырлары әлемнің әрбір бұрышындағы адамдардың өміріне 
әсер етпей қоймайды. күрт жылынудың салдарына мән берсек, жер ғаламшарына 
қаншама шығын әкелетінін болжау мүмкін емес. Ғалымдар өткен жылы шілде 
айын соңғы 120 жылдағы жер бетіндегі «ең ыстық кезең» деп бағалағаны белгілі. 
биылғы жағдай қандай? адамзаттың қасіретіне айналар аптап ыстық кезеңі 
басталып кетті ме? әлем елдері бұл туралы не дейді?

5G – Жаһандық статистика
2024 жылдың маусымында GSMA ұсынған ақпарат 2022 

жылы 5G шығыстары жаһандық шығындардың 39%-ын 
құрағанын және бұл көрсеткіш 2030 жылға қарай 91%-ға 
дейін өсетінін көрсетеді. 2023 жылы жаһандық 5G нарығы 
350,6 миллиард долларды құрайтын маңызды кезеңге жетті, 
бұл әлемдегі ұялы байланыстан түскен жалпы кірістің 41%-
ға жуығын құрады. 2023 жылдың соңына қарай әлемде 5G 
құрылғыларының жалпы саны 1,6 миллиардқа жетті, бұл 
өткен жылмен салыстырғанда 60%-ға көп. Сарапшылар 2030 
жылға қарай пайдаланылатын 5G құрылғыларының саны 5,5 
миллиардқа дейін артады деп болжайды, бұл бүкіл әлемде 
5G технологияларының дамуы мен қолданысқа енуінің 
жылдам қарқынын көрсетеді. Бұл ұялы байланыс нарығының 
қомақты үлесін құрайтын 5G технологиясының қарқынды 
өсуін көрсетеді.

5G технологияларын енгізуде жетекші елдер қатарына 
Канада, Оңтүстік Корея және АҚШ кіреді, оларда 5G 
қосылымдарының үлесі 2030 жылға қарай 95%-ға жетеді деп 
жоспарлануда. Бұл елдердегі 5G пайдаланушыларының саны 
Оңтүстік Кореяда 62 миллион, Канадада 41 миллион және 
АҚШ-та 400 миллион деп бағаланады. Сондай-ақ тізімде 
5G қосылымдарының болжамды үлесі сәйкесінше 94% және 
93% және пайдаланушы саны 115 миллион және 84 миллион 
болатын Германия мен Ұлыбритания бар. Жапония, Франция 
және Қытай да сәйкесінше 92%, 90% және 88% үлестермен 
маңызды орындарға ие.

Дегенмен 5G 4G-ге қарағанда көбірек базалық станция-
ларды қажет етеді, себебі жоғары жиілікті толқындардың 
диапазоны қысқа және кедергілерден өтуге қабілетті емес. 
Бұл операторларға үзіліссіз қамтуды қамтамасыз ету үшін 
көбінесе қалалық жерлерде көбірек шағын станцияларды 
орнату керек дегенді білдіреді. 5G технологияны дамыту 
үшін жаңа мүмкіндіктер ашады және жасанды интеллект 
пен автономды көліктер сияқты салаларда инновациялар 
үшін негіз бола алады. 5G көп құрылғыларды қосуға және 
өміріміздің көптеген салада елеулі өзгерістерге әкелуі мүмкін 
жылдам, сенімді байланыстарды қамтамасыз етуге мүмкіндік 
береді.

Қазақстандағы 5G
Қазақстанда 5G желісін дамыту – цифрлық трансфор-

мациядағы маңызды қадам. Цифрлық даму, иннова циялар 
және аэроғарыш өнеркәсібі министрінің айтуынша, 5G 
енгізуді 2025 жылдың соңына дейін аяқтау жоспарлануда. 
Бұл Астана, Алматы және Шымкент сияқты ірі қалаларда, 
сондай-ақ облыс орталықтарында 5G қамтуын кеңейте 
отырып, Қазақстанның өңірлік цифрлық хабқа айналуына 
мүмкіндік береді.

Технологияның дамуының маңызды сәті Kcell мен Tele2 
5G желісін іске қосу болды. Бұл мобильді байланысты 
жақсарту және мобильді кең жолақты байланысқа өсіп келе 
жатқан сұранысты қанағаттандыру үшін жаңа мүмкіндіктер 
ашты. 2024 жылдың сәуір айындағы Speedtest Ookla 
деректері бойынша Қазақстан 43,6 Мбит/с орташа интернет 
жылдамдығы бойынша әлемде 66-шы орында тұр, бұл Ресей, 
Қырғызстан және Өзбекстаннан жоғары.

Ұлттық жоба «Цифрлық Жібек жолы» бастамасын 
дамыту үшін Каспий теңізі бойымен 370 шақырымдық теңіз 
асты талшықты-оптикалық желіні салуды көздейді. Бұл 
жобаға екі елдің байланыс операторларының инвестициясы 
23 миллиард теңгеден асады. Сондай-ақ Қазақстан аумағы 
бойынша 17 миллиард теңгеден астам инвестициямен 
транзиттік трафикті ұлғайтуды көздейтін Батыс-Шығыс 
ұлттық гипермагистралінің құрылысы жоспарлануда.

– Осы екі жоба бойынша Freedom telecom-нан ұсыныс 
түсті. Гипермагистральға жеке инвестиция көлемі 17 млрд 
теңгеден асады, іске асыру мерзімі 2025 жылдың соңына 
дейін, ал деректер орталығының құрылысына тартылатын 
инвестиция көлемі 90 млрд теңгеден асады, іске асыру 
мерзімі 2027 жылдың соңына дейін», – деді цифрлық даму, 

инновациялар және аэроғарыш өнеркәсібі министрі Жаслан 
Мәдиев.

Министрдің айтуынша, оптикалық байланысы жоқ 
ауылдық жерлер үшін шағын және орта байланыс оператор-
лары үшін күрделі шығындардың 50% субсидиялау 
механизмі бар. Қазіргі таңда Қазақстандағы 6290 ауылдың 
2606-сы талшықты желіге қосылған, ұлттық жоба 3010 
ауылға оптикалық байланыс желісін қосуды көздейді.

Бұл шаралар Қазақстан тұрғындары үшін байланыс пен 
интернетке қолжетімділік сапасын арттырып қана қоймай, 
Google, Amazon және Microsoft сияқты ірі технологиялық 
компанияларды қазақстандық нарыққа тартуға жағдай 
жасайды. Жалпы алғанда, Қазақстанда 5G желісін енгізу 
цифрландыру үдерісін жеделдетіп, халықаралық аренада 
елдің бәсекеге қабілеттілігін арттыра отырып, экономикалық 
және әлеуметтік салаларда елеулі өзгерістерге әкеледі. 

Бүгінде Қызылорда облысындағы 230 ауылдық елді 
мекеннің 213-і мобильді байланыспен қамтамасыз етілген. 
Қалған 17-і «Қолжетімді интернет» ұлттық жобасы аясын-
да 2027 жылға дейін интернет жеткізу жоспарлануда.  
«Қолжетімді интернет» ұлттық жобасы аясында байланыс 
сапасын арттыру мақсатында қазіргі таңда Қызылорда 
қаласында Kcell операторының 5G стандартындағы 16 
базалық стансасы, Tele2 байланыс операторының 7 нүктесі 
орнатылуда. Жоспар бойынша биыл 33 базалық станса 
орнатылу жоспарлануда. 

5G болашағы
5G технологиясы бұрын қолжетімсіз болып көрінген 

мүмкіндіктерді ұсына отырып, сандық байланыс әлемінде 
жаңа көкжиектерге жол ашады. Жылдамдығы жоғары 5G 
деректерді біркелкі, жоғары жылдамдықпен тасымалдау 
арқылы мобильді байланыс индустриясында төңкеріс 
жасауға уәде береді. Бұл мазмұнды жүктеуді және жоғары 
жылдамдық ғана емес, сонымен қатар смарт қалалар мен 
автономды көліктер сияқты жаңа IoT жобаларына мүмкіндік 
береді.

Бесінші буын желілерін пайдаланушыға бұған дейін 
болмаған сапамен цифрлық әлемге енуді қамтамасыз ете 
отырып, кеңейтілген және виртуалды шындық техноло-
гияларын дамытуға үлес қосады. Медициналық жүйелерге 
5G интеграциясы роботтық жүйелерді пайдалана отырып, 
қашықтықта күрделі операцияларды орындауға мүмкіндік 
береді, бұл телемедицина саласындағы нағыз серпіліс болады. 
Көлік және логистика саласында 5G-ді тиімдірек басқаруға 
мүмкіндік береді, осылайша көлік кептелісін азайтады 
және қозғалыс қауіпсіздігін арттырады. 5G жүйелерімен 
жабдықталған өздігінен жүретін көліктер нақты уақыт 
режимінде деректермен алмасу мүмкіндігіне ие болады, 
бұл оларды пайдалануды одан да қауіпсіз және тиімдірек 
етеді. Ойын-сауық секторында 5G ойын индустриясы үшін 
жаңа мүмкіндіктер ашады, бұл онлайн ойындарды кедергісіз 
ойнауға мүмкіндік береді, сонымен қатар музыка мен видео 
үшін жаңа платформалар ұсынады. Машиналық оқыту мен 
жасанды интеллект мүмкіндіктері де 5G арқылы айтарлықтай 
жақсарады, өйткені деректердің үлкен көлемі жылдамырақ 
өңделеді, бұл күрделі және интеллектуалды жүйелерді 
құруға мүмкіндік береді. 5G-дің экономикалық әлеуеті 
орасан зор, өйткені ол жаңа жұмыс орындарын құру және 
экономикалық өсуді ынталандыру үшін катализатор бола 
алады. Кәсіпорындар мен тұтынушылар 5G мүмкіндіктерін 
толық пайдалана бастағанда, біз жаңа бизнес үлгілерін 
көреміз.

Қорытындылай келе, 5G технологиясы біздің күнде-
лікті өміріміз бен жұмысымызды өзгертуге әлеуеті бар. 
Ол көлік, денсаулық сақтау, ауыл шаруашылығы және 
логистиканы қоса алғанда, көптеген саланы түрлендіруге 
және бизнес пен тұтынушыларға жаңа мүмкіндіктер 
ұсынады. Алайда оның әлеуетін толық ашу үшін бірқатар 
техникалық және нормативтік мәселелерді шешу, 
сондай-ақ 5G желілерінің қауіпсіздігі мен тұрақтылығын 
қамтамасыз ету қажет.

софия ХайруллаҚыЗы

мүмкіндік Пен 
мемлекетітк 

мүдде
Кезекті өзгеріс – жауапкершілікте. 

Енді қоғамға қауіп төндіретін оғаш іс-
әрекетті насихаттау тыйылмақ. Нақ-
тырақ айтқанда, БАҚ-та өз-өзіне қол 
жұмсауды насихаттайтын ақпаратты 
таратуға немесе жариялауға тыйым 
салынады. Бұл қоғамдағы суицид 
көрсеткішін төмендетіп, идеологиялық 
жүйені жетілдіруге мүмкіндік бермек.

Бұдан былай жалған ақпарат та-
ратқаны үшін журналисті сотқа сүй-
реу азаятын болады. Айыптаушы 
жур  налиске жариялаған ақпарат 
бойынша тағар кінәсі болса, тек 1 
жыл ішінде сотқа жүгінуі керек. Жа-
риялым уақыты жылдан асса, тіл-
шіге ешкім айып қоя алмайды. Бұған 
дейін жарияланымдардың мерзіміне 
нақтылық жоқ болатын. Кез келген адам 
30 жылдың ішіндегі баспасөзге немесе 
БАҚ-қа шыққан мақалалар бойынша 
сот қа жүгіне алатын. Аталған мерзімнің 
бір жылға қысқаруы – заңдағы айтулы 
жетістік. 

Айта кетерлігі, бұл өзгеріс БАҚ 
қыз меткерлерінің құқығын қорғау 
үшін керек. Бірінші оқылымдағы заң 
жобасында аталған мерзімді үш жыл 
деп белгілеу ұсынылған, талқылау 
нәтижесінде ескіру мерзімі бір жылға 
дейін қысқартылды. Себебі қоғамда 
10-15 жыл бұрынғы мақала үшін 
соттасатындар көбейген. Тілшілерді 
осындай қиындықтан құтқару үшін 
ескіру мерзімі 1 жылға қысқартылды. 

Бұған қоса БАҚ-тың, журналис-
тердің сұрақ-өтінішіне жауап беру 
мерзімі бес жұмыс күніне дейін 
қысқартылды. Мысалы, БАҚ өкілі 
қандай да бір мемлекеттік органның 
баспасөз бөлімінен ақпарат сұратса, 
олар 5 күн ішінде жауап беруге тиіс. 
Бұл журналистерге қажетті ақпаратты 
қысқа мерзімде алуға мүмкіндік береді. 
Осылайша, ақпараттың өзектілігі сақ-
талады.

Сондай-ақ журналистің кәсіби қыз-
метінің құқықтық кепілдіктерін қам-
тамасыз ету жөнінде нормалар енгі-
зілген. Сенат сайтында жарияланған 
құжатқа сәйкес, журналист міндетін 
орындау кезінде өміріне немесе ден-
саулығына зиян келсе, жұмыс беруші 
өтемақы төлеуге міндетті.

Сенаттың жалпы отырысында 
депутат Зәкіржан Күзиев заңда «масс-
медиаға мониторинг жүргізу» ұғымы 
бар екенін айтты. Оның сөзінше, 
уәкілетті орган Қазақстан заңнамасы 
сақталуына, жалпыадамзаттық, мәдени, 
ұлттық және отбасылық құнды-
лықтардың бұ зылуына қатысты мони-
торинг жүргі зеді. Яғни БАҚ бақылауда 
болады. 

Билік тарапынан тілші жұмысын 
жүйелеудің тағы бір тетігі пайда 
болады. Ол – қоғамдық-кәсіптік кеңес 
құру. Кеңестер республикалық және 
өңірлік деңгейлерде құрылып, БАҚ-
қа өз-өзін реттеуге, медиа саланы 
дамытуға мүмкіндік беруге жол ашпақ. 
Сонымен қатар кеңес журналистердің 
әдеп кодексін әзірлеу кезінде шешуші 
рөл атқарады деген жоспар бар.

– Этикалық нормаларды толығырақ 
сақтайтын біздің ортада кәсіби кеңес-
тердің құрылуы осы заң арқылы 
көрсетілген. Яғни тек республикалық 
деңгейде емес, аймақтарда, өңірлерде 

осы кәсіби кеңестердің құрылуы арқылы 
этикалық нормалардың сақталуына жол 
ашылады деген ойдамын, – деді Сенат 
депутаты Бибігүл Жексенбай.

ҚаЗаҚша контент 
көбейеді

Қуанарлығы, алдағы уақытта қазақ-
тілді контент саны артпақ. 2025 жылдан 
бастап мемлекеттік тілдегі телерадио 
бағдарламалары мен отандық медиа 
өнімнің көлемі 55 пайыз, ал 2027 жыл-
дан бастап 60 пайызды құрайды деп 
жоспарланған. Бұл талап «Масс-медиа 
туралы» заңмен бекітілді. Енді отандық 
телеарналар мен радиода қазақтілді 
бағдарламалардың саны артады. БАҚ 
осы талапты орындауы тиіс. Бұл қазақ 
тілінің мәртебесін көтеруге, отандық 
медиа-өнім жасаушы мамандарға көмек 
болатыны сөзсіз.

Масс-медиа туралы заңды қарауға 
арналған Палата отырысында Сенат 
төрағасы Мәулен Әшімбаев мәселенің 
маңызын назардан тыс қалдырмады. 
Ол қазақ тілінде контент жасап жүрген 
креативті индустрия өкілдерінің жұ-

мысын жоғары бағалап, оларды қолдау 
маңызды міндет екенін айтты.

«Креативті индустрия өкілдерінің 
форумына қатыстық. Сол жерде 
қазақ тілінде балаларға арналған 
контент жасап жүрген мамандар біраз 
проблеманы көтерді. Оның ішінде 
қар жыландыру, маркетинг, ақпарат-
тарға қолжетімділікті қамтамасыз ету 
сияқты өзекті мәселелер бар. Осыған 
байланысты бүгін қаралып жатқан 
заң аясында балаларға арнап қазақша 
контенттер жасайтын жастарды, ұжым-
дарды қолдау тетіктерін де назарға 
алуымыз керек. Мемлекет тарапынан 
көрсетілетін мұндай қолдау бір рет-
тік емес, жүйелі түрде болуға тиіс. 
Сенат алдағы уақытта осы бағытта 
мүдделі тараптармен тиісті жұмысты 
жалғастырады», – деді ол.

Расында, масс-медиадағы бағдар-
ла малардың басым бөлігі қазақ 
тілінде болса, қазақ тілінің дамуына 
әсер етері анық. Осы тұста жаңа 
өзгерістерге сәйкес, шетелдік теле-
радио арналардың бағдарламаларын 
қайта көрсету арқылы хабар тарату 
көлемі 20 пайыздан 10 пайызға дейін 
қысқартылады. Демек, отандық арна-
лардан тарайтын ақпарат отандық 
өнімдер мен қазақтілді контентке ба-
ғытталатын болады. Бұл бұрыннан 
айтылып жүрген мәселе, алайда енді 
бұл заң бойынша талап етіледі.

басымдыҚ – 
интернет-

басылымда
Интернеттегі ақпарат кеңістігі дәс-

түрлі медианы өкшелеп келе жатқаны 
анық, Тіпті кей тұста алға озғанын 
көріп жүрміз. Сондықтан интернет 
ресурстағы медиа құрылымды реттеу 
кезек күттірмейтін қадамға айналды. 
Міне, енді заңға сәйкес, барлық сайттар 
интернет-басылымдарға теңестіріледі. 

Масс-медиа жайлы жаңа заңда желілік 
басылымдар мен ақпарат агенттіктерін 
интернет-басылым деген терминмен 
белгілеуге болады. Өз кезегінде олар 
БАҚ-тың бір түрі ретінде заң аясында 
тіркеле алады. Демек, интернет-басы-
лымдар да бұқаралық ақпарат құрал-
дарына жатады. 

Бұл интернеттегі ақпарат кеңістігін 
бақылау әрі жүйелі дамытуға септеседі 
деп жоспарланған. 19-бапта ақпараттық 
агенттік басқа интернет-ресурстармен 
бірге интернет-басылым құрамына 
енді деп көрсетілсе, 22-бапта интернет-
басылымның меншік иесі тіркеу 
жөніндегі куәлікті алған күннен бастап 
10 жұмыс күні ішінде хабарламалар 
мен материалдарды таратуды бастауы 
керек екені айтылған. Демек, жүйе 
қалыптасады.

аккредитация 
дауы

Тақырыпқа қатысты талқы тудыр ған 
мәселе – тілшілерді аккредитация лау. 
Жаңа заңға сәйкес егер журналистер-
дің қызметі ұлттық қауіпсіздікке қатер 

төндірсе, Сыртқы істер министрлігі 
тілшіні аккредиттеуден бас тартуға 
құқылы. Билік бұл ерекшелік елдегі 
ақпарат алаңын сыртқы күштер мен 
мүдделі топтардың ықпалынан қорғау 
мақсатында енгізілгенгенін айтуда. 

Осы мақсатта мемлекеттік ақпарат-
тық саясат жүзеге асырылатын Бірыңғай 
медиа платформа құру көзделген. Оның 
ішінде мемлекеттік емес бұқаралық 
ақпарат құралдарына гранттар беру, 
аккредитация карталарын берудің 
автоматтандырылған процесін әзірлеу, 
журналистерді мемлекеттік органдар 
мен ұйымдарға тіркеу тәртібі өзгереді 
деген сөз.

Жасыратыны жоқ, қоғамда аккреди-
тация жүйесіне қатысты сын жетер-
лік. Қарсы тараптың айтуынша, ак-
кредитация институт ретінде жұмыс 
істемейді. Жұмыс істегеннің өзінде, 
аккредитациясы бар журналистердің 
өзі ақпараттың бәріне қол жеткізіп 
отырған жоқ деген уәжде.

Осы орайда заң жобасы бойынша 
жұмыс  тобында болған мәжілісмен 
әрі журналист Жанарбек Әшімжан 
қалған өзгеріс уақыт өте жүйелене 
түседі деген пікірде. Айтуынша, 
негізгі құжатқа ұзын-ырғасы 200-ден 
аса норма енгізілсе, ілеспе заңға 50-
ден аса өзгерістер енген. Өтпей қалған 
ұсыныстар да жоқ емес.

– Біздің қоғамдық ұйым өкілдері 
жұмыс тобының мүшелерінің тарапы-
нан ұсынылған нормалардың көпші-
лігін біз депутаттар кейбір жағдайда 
дауыспен қабылдадық. Үкімет оны 
бірнеше ай, жарты жылдай сарап-
тама жасады. Сөйтіп, Үкімет қоры-
тындысынан ондаған теріс қорытынды 
алдық. Қоғамдық ұйымдар, жекелеген 
журналистер тара пынан көңіл тол-
маушылықтар да бар. Енді бұл қатып 
қалған дүние емес, уақыт жылжыған 
сайын заң да, заңнама да, заң шығарушы 
бағыттағы іс-қимылдар да өзгеріп 
отырады, – деді депутат.

Масс-Медиа: 
өзгеріс неде, 
мүмкіндік қайсы?

5G: Цифрлық 
теңсіздік азаяды

P.S. Әлем елдеріндегі сөз бостандығы рейтінгін әзірлейтін дербес 
халықаралық ұйым бар. Атауы – «Шекарасыз тілшілер» (RSF).  Биыл осы 
баспасөз еркіндігі индексінде Қазақстан 180 ел арасында 142-орында тұр. 
Өткен жылы 134 орында-тұғын. Кейін кету байқалады. Сондықтан жаңа заң 
тілшілердің кедергісіз ақпарат алу, тарату жүйесін жетілдіріп, сөз бостандығына 
жол сілтеуі керек-ақ. 

берен шаҒыроВ



ҚаЗаҚстанның 
Халі Қандай?

Өзгені қойып, өз елімізге оралсақ. Соңғы 
климаттық деректер бойынша, Қазақстанда 
орташа жылдық ауа температурасы дү ние-
жүзімен салыстырғанда екі есе жылдам 
жоғарылауда. Оңтүстік өңірлердегі тұр-
ғындар үшін аптап ыстық қалыпты болса, 
теріскейдегі қазақстандықтар үшін қыс 
жайлы, ал жаз әдеттегіден ыстық болып 
жүр. Болжамға сәйкес, 2050 жылға қарай 
елде жауын-шашын азайып, ыстық ауа 
райы ұзақ уақытқа сақталуы мүмкін.

Астаналық Арман Кеңбіловтің елордаға 
қоныс аударғанына 25 жылдан асқан. 
Оның айтуынша, алғаш көшіп келген жыл-
дары Астананың қысы қатты, боранды, 
ал жазда жел соғып, жаңбырлы күндері 
көп болған. Ал қазір елорданың климаты 
адам танымастай өзгерген. «Кейінгі 
уақытта климат қатты өзгеріске ұшыруда. 
Мысалы, өткен жылдың желтоқсан айында 
қар жауған жоқ, тек жаңбыр жауды. Ал 
өткен жылы аптап ыстық кезінде қайда 
барарымызды білмей қалдық. Мен Астанаға 
қоныс аударғалы кондиционер іздеген 
емеспін. Алайда ауа-райының күрт жылуы 
астаналықтарға қолайсыздық тудыруда», – 
дейді кейіпкеріміз.

Елорданың климатындағы күрт өзге-
рістерді синоптиктердің есебі де растайды. 
Олардың мәліметінше, 1976 жылдан 
бері әрбір 10 жыл сайын Қазақстанда 
ауаның орташа температурасы 0,36 градус 
көтерілген. Ал статистика бойынша, 
былтыр Қазақстандағы ең ыстық жаз 
болған. Аталған өзгерістер болмашы 
болып көрінгенімен, ел экономикасының 
барлық саласы зардап шегуі мүмкін. 
Жергілікті диқандар, мал және ауыл 
шаруашылығымен күн көріп отырған 
сырбойылықтар қазірдің өзінде жаһан-
дық жылынудың салдарымен бетпе-бет 
келіп отыр. Олардың айтуынша, ауыл 
шаруашылығындағы жағдай жыл өткен 
сайын нашарлап барады. Мәселен, өткен 
жылы су таязданып, топырақ түгесіліп, 
егін шығымы азайған. Климатологтардың 
айтуынша, елдегі ауа температурасы жыл 
сайын көтеріле береді.

– Ауа райының қолайсыздығы мен 
гидрологиялық құбылыстар күшейе 
береді. Тиісінше, осыған бейімделуіміз 
керек. Өткен зерттеулердің бірі 
ХХІ ғасырдың басына қарай орташа 
температура Цельсий бойынша 4 гра-
дусқа дейін көтерілуі мүмкін екенін 
көрсеткен. Яғни жазда ауа температурасы 
40 градус болса, осы ғасырдың соңында 
ол 44-ке дейін артып, ұзақ уақыт солай 
сақталуы мүмкін. Бұл инфрақұрылымға, 
денсаулыққа және басқа салаларға 
тікелей әсер етеді, – дейді климотолог 
Сәулет Сәкенов. Иә, әлемдік жылынудың 
әсерінен ормандардың жаппай өртке 
орануы, қуаңшылықтан көк шықпай, 
төрт түліктің қырылуы көпті алаңдатып 
тұрғаны жасырын емес. Қайбір жылдары 
ел аумағындағы қуаңшылықтан төрт 
түлікке азық табылмай, жаппай қырылған. 
Әсіресе Арал, Маңғыстау өңірлерінде 
ахуалдың ушығуы шұғыл шараларды 
қолға алу қажеттігін аңғартады.

әлем елдеріндегі 
аПтаП

Айта кетейік, биылғы жаз басы әлемнің 
түкпір-түкпіріндегі тұрғындарға жайсыз 
тиіп жатыр. Аптап ыстықтан адамдар көз 
жұмуда. Әлемдегі ыстықтың ахуалына 
келсек, Мексикада жыл басынан бері 
ыстықтан 90 адам көз жұмды деген хабар 
тарады. Мексикалық ақпарат құралдары 
хабарлағандай, Веракрус, Табаско, 
Тамаулипас, Нуэво-Леон және Сан-Луис 
Потоси сияқты штаттарда өте жоғары 
температураның әсерінен қайтыс болғандар 
саны күн санап артып келеді. Мұндағы 
денсаулық сақтау министрлігінің мәліметі 
бойынша, тек 29 мамырдан 5 маусымға 
дейінгі бір аптаның ішінде 29 адам аптап 

ыстықтың салдарынан көз жұмған. Қатты 
күн өтіп, басы айналған екі мыңға жуық 
адам ауруханаға жүгінген.

Ал Үндістанда ауа температурасы 52 
гра дусқа дейін көтеріліп жатыр. Үндістер 
ыстыққа төзімді дегенмен мұндай 
ыстыққа дені сау адамның да жаны шыдас 
бермейтіні белгілі. Ыстықтың салдарынан 
ормандарда өрт шығып, ыс тыққа төзбеген 
тұрғындар жаппай есте рінен танып 
жатыр. Мәселен, Джамму және Кашмир 
штаттарында жоғары температура орман 
өрттерін тудырды. Қаза тапқандар мен 
өрттен зардап шеккендер жоқ.

Үндістанның метеорологиялық депар-
таменті төтенше жағдайдың «қызыл» 
деңгейін жариялады. Мамандар тұр ғын-
дарға көшеге шықпауды ескертіп отыр. 
Алайда күн сайын ондаған азамат есінен 
танып, ауруханаға түсіп жатыр. Дәрігерлер 
күн сайын адамдарда миға қан кету 
жағдайын көріп отыр.

Сонымен қатар Тайландта да күн өте 
ыстық. Ыстықтан бір айда 30 адам көз 

жұмды. Әсіресе Бангкоктағы панасыз 
адамдар мен мүмкіндігі шектеулі жандар 
зардап шегуде. Тұрғындар ыстыққа күйіп 
емес, аштан өлеміз деп алаңдаулы. Өйткені 
күннің ыстығынан олар үйреншікті істе-
рімен, табыс көзімен айналыса алмай жүр. 
Тұрғындар мен туристерге ашық ауада ұзақ 
болмауды ескертуде.

мҰЗдыҚтар ерісе...
Америкалық ғалымдар Гренландия 

мен Антарктиканы қоспағанда 215 мың 
мұздықты жан-жақты зерттеген. Негізінде 
мұздықтардың басым бөлігі Антарктида 
мен Арктикада орналасқаны белгілі. 
Егер мұндағы ақ құрсау жылынудың 
әсерінен бусанатын болса, теңіз деңгейі 
60-70 метрге дейін көтерілуі мүмкін. 

Бұл жағдай ғаламшардың біраз бөлігіне 
су басып қалу қаупін тудыратыны 
рас. Соңғы уақытта ғаламдық жылыну 
әсерінен Арктика мен Антарктикадағы 
мұздардың менмұндалаған көрінісі түзіле 
бастаған. Тіпті жылынған судың әсері 
мұздықтардың әлдеқайда тез еруін үдете 
түскен. Бұл жерде Батыс Антарктида 
мұздықтарының басым бөлігі теңіз қай-
раңында орныққанын ескерсек, аймақтағы 
жағдайдың мәз еместігін түсі нуге болады. 
Әрі мұнда аумағы Қостанай облысының 
көлеміне тең Туэйтс мұздығы бар. Егер 
мұздыққа еру қаупі төнсе, әлемдік теңіз 
деңгейі бір метрге көтерілуі мүмкін деген 
қауіп бар.

National Geographic зерттеушілері 2050 
жылға қарай Арктикада 520 мың шаршы 
шақырым мұз ғана қалуы мүмкін екенін 
айтады. Соңғы болжамдар бойынша 
50-80% мұздық еріп кетуі мүмкін. Ал 
мұның салдары  адамзатқа үлкен қауіп 
төндіреді. Әлемдік мұхиттағы мұздықтар 
да бұрын  дәл осындай қалыппен бірте-

бірте опырылған. Нәтижесінде әлемдік 
мұхит деңгейі 500 жылда 18 метрге дейін 
көтерілген. Демек, болашақта осы сценарий 
қайталануы мүмкін. 

Мұздықтар жайлы айтқанда, ғаламдық 
мәселе бізден әлдеқайда алыста болып 
жатқандай сезілетіні рас. Бірақ еліміз 
үшін бұл тақырып таңсық жағдай емес. 
Себебі Қазақстанда 2724 мұздық орна-
ласқан, соның ішінде ең танымалы 
Тұйықсу мұздығы да жыл сайын еру 
салдарынан жұқарып барады. Мұның 
әсерінен  мұздықтардан өзендерге ағатын  
су көлемі жыл өткен сайын азая түседі. 
Қазіргі кезде Қазақстанның оңтүстігі мен 
оңтүстік-шығысында өндірілетін ауыл 
шаруашылығы өнімдерінің елу пайызы 
мұздықтардан келетін суға мұқтаж екенін 
ескерсек, ғаламдық жылыну салдары 

болашақта бұл салаға да зиян келтіруі 
мүмкін.  

Жаһандық жылынудың әсері Каспий 
теңізіне де өзгеріс әкелген. Мұндағы беткі 
ауа температурасы бір градусқа жылынған. 
Geophysical Research Letters журналына 
жарияланған зерттеу нәтижесі кейінгі 20 
жылда теңіздің булана бастағанын, соның 
әсерінен  су деңгейі 1996 жылдан бастап 
жылына 7 сантиметрге азайып, 1,5 метрге 
төмен түскенін көрсетеді. Егер бұл үдеріс 
жалғаса берсе, теңіздің тартыла беруі 
ықтимал.

Соңғы уақытта әлем жұртшылығы бұл 
мәселеге байыппен қарап, шешу жолын 
қарастыруда. Бірі жаһандық жылынудың 
алдын алу үшін адамзат қолымен жасалған 
экологиялық апаттарды тоқтату керек 
десе, енді бірі жасанды мұздықтар ойлап 
табудың жолдарын іздеп әлек. Бір білеріміз, 
мұздықтардың мұндай өзгерісіне адам 
баласы басты әсер етуші екені анық. 

Ғаламдық жылынудың зардабы

басы 1-бетте

Кішкентайынан заңгер болуды арман даған Забира 
Абылайқызы – Қорқыт ата атындағы Қызылорда 
педагогикалық институтының құқықтану және заңгер 
оқытушы мамандығы бойынша үздік түлектерінің бірі. 
Сонымен қатар қазақ мемлекеттік заң университетінің 
«Сот-прокурорлық» факультетінің сырттай бөліміне 
түсіп, 2011 жылы қазақ мемлектеттік заң академиясының 
«заңгер» мамандығын аяқтады. Бүгінде аталған салада 
1998 жылдан бері жұмыс істеуде. Алдымен Қызылорда 
қалалық Тасбөгет аумақтық сотының сот хатшысы 
қызметіне қабылданса, кейіннен Қызылорда қалалық 
сотының сот хатшысы болды. Ал 2000 жылдың қараша 
айында бас маман қызметін атқарды. 2014 жылы 29 
тамыздағы Қазақстан Республикасы Президентінің 
жарлығымен Қызылорда қалалық сотының 
судьясы болып еңбек етті. Бүгінде ол – кәмелетке 
толмағандардың істері жөніндегі мамандандырылған 
ауданаралық сотының судьясы.

– Осы тұста балаларды тәрбиелеуге байланысты 
істердің санаттары бойынша жай-күйді тексеру 
актісінің қандай да бір әзірленген бірыңғай нысаны 
жоқтығын атап өту қажет. Негізі, тәрбиелеуге 
қатысты мәселелердің бар-жоғын анықтайтын зерттеу 
қорғаншы органмен тексеруді жүргізетін тұлғалар, 
оның мерзімдері, нақты сұрақтардың көлемі мен 
мазмұны көрсетіліп белгіленген нысанда жүзеге 
асырылуы тиіс. Осылайша, қамқоршылық органдары 
қызметінің белгілі бір критерийлерінің және шешім 
қабылдауда, қорытынды беруде бірыңғай тәсілдердің 
болмауы түйткілді мәселелердің бірі болып отыр. 
Егер ювеналды әділет саласы проблемаларды туындау 
кезеңінде шешіп, ең бастысы баланы сотқа дейін 
жеткізбеу мақсатында кешенді жұмыс істесе, нәтиже 
шынымен де қанағаттанарлық болар еді деп ойлаймыз. 
Кәмелетке толмағандар үшін сот төрелігі тұлғаның 
одан әрі криминализациялауына жол бермеуі, баланың 
әлеуметтен алыстауына емес, әлеуметтік сауықтыруына 
ықпал етуі тиіс. Мұндай тәсіл қылмыскерді емес, 
толыққанды азаматты қажет ететін қоғамға тиімді. Бұл 
ретте құқық бұзушылыққа қарағанда құқық бұзушы 
тұлғаның өзі маңызды деген ұғым ювеналдық әділеттің 
негізгі қағидасы болғаны абзал. Әрине, шынайы 
ювеналды әділет құру – оңай шару емес. Қазіргі кезеңде 
ювеналды әділет жүйесін одан әрі нығайту үшін жүйелі 
түрде судьяларды, прокурорларды, адвокаттарды 
оқыту сапасын жақсарту, әлеуметтік, психологиялық 
қолдау және пробация қызметтерін дамыту қажет. 
Кәмелетке толмағандардың құқықтарына қол сұғатын 
құқық бұзушылықтар көбінесе ата-аналар тарапынан 
тәрбиенің тиісті түрде берілмеуінен туындайды, – дейді 
саладағы мәселелерге пікірін білдірген тәжірибелі 
маман.

«Ел болам десең, бесігіңді түзе» деген батыр 
Баукеңнің сөзін ұстаным еткен Забира Абылайқызы осы 
күні қызметте абыройлы, отбасында адал жар, аяулы 
ана. Ал өмірде мамандық таңдауда жаңылыспағанын 
айтқан ол жетістікке жетуі де соның арқасы екенін 
жеткізді.

– Алдыңа мақсат қойып, сол биікке жетемін деп 
талпынсаң, ниет қылсаң, барлық кедергілер өздігінен 
жоғалады. Қызмет жолымда да балалардың болашағына 
алаңдаймын. Солардың әрбір сәтте дұрыс жолда жүріп, 
тағдырына балта шабылмағанын қалаймын. Өмір 
болған соң бәрін де көресің. Бірақ біз балалардың шалыс 
қадам баспауын ойласақ, түбінде соған бағытты жөндеп 
беруіміз керек, – дейді судья.

Кейіпкеріміз кабинетінен шығып, сот отырысына 
жылдам басып барады. Иә, ол жаққа барғанша оның 
ойында тек бір ғана нәрсе: қаралатын істің бала 
тағдырына теріс ықпал етпесе екен дейді. Темірдей 
тәртіпке негізделген салада жүрегі жұмсақ, жаны 
жайсаң жандар көп. Тек оларды көре білу керек. Забира 
Абылайқызы – осындай жан...

аян сПандияр 

24 маусым – судья және 
сот қызметкерлерінің күні

әділдіктің ақ туын көтеріп, заң алдында 
адамның бәрі бірдей екенін ұқтырып жүрген 
білікті мамандар көп. солардың бірі – Забира 
абылайқызы. бүгінде Қызылорда облысының 
кәмелетке толмағандардың істері жөніндегі 
мамандандырылған ауданаралық сотының 
судьясы болып қызмет атқаратын оның бойында 
адамдық пен мамандыққа адалдық әр кез көрініс 
тауып тұрады.

Балалардың 
тағдырына 

алаңдаймын

әке
Мен де бір бұзық бала болған ем,
Әкешім, сонда дара қорған ең.
Қара нарларым ауылда жатыр,
Қалағанымыз қала болғанмен.

Асқар тауым-ай пейілің қандай,
Қалады-ау мұнда мейірің қанбай.
Шаһардың шуы шаршатты мені,
Бара жатқандай мейірім қалмай.

Жасырын мен де жылап аламын,
Әкем сабаса құламағанмын.
Таяқтың өзі мақтадай еді-ау,
Мақтасы мұз ғой мына қаланың.

Жылы сөз жанға жетпесе не етем,
Төрелі ойды тектесем бе екен!?
Тас көшелердің ішінде жүріп,
Тасжүрек болып кетпесем екен.

Қарашаңырақ жұмақ бағым ба?
Жабығып жүрмін жылап тағы да.
Сағынған сайын ойлаймын әке,
Жаныңнан бекер жырақтадым ба?

Ақынның көнбей асау ойлары,
Асудан асқар аса қоймады.
Бауыр етіңді қатыгез қала,
Бауырына бірден баса қоймады.

Сапарлы адам дауылдан да өтер,
Сәлемім менің жауыннан жетер.
Алыстың бәрі арман екен ғой,
Алыстап кеттік ауылдан бекер.

Сөзіңді әке-ау сұйықтатпадым,
Ұлыңды мендей сүйіп баптадың.
Қырандай қанша қалықтасам да,
Әкеден асқар биік таппадым.

арылу
Еміреніп жатпассың еріңді аяп,
Ерінбейді сол ару ерін бояп.
Қаңқылдап ұшарында қасқалдағым,
Аңқылдақ мінезімнен жедім таяқ.

Үзілмеген раушан гүл екен ғой,
Үздіккен үмітімнен түлетем бе ой.
Өзімдей көретінмін өзгелерді,
Олар мені көре алмай жүр екен ғой.

Тік қарай алсаңшы тек елге бұлай,
Өзің емес сөзіңнің ергенін-ай...
Бір ұядан екі рет ұшқан құсты,
Атып алар аңшының мергенін-ай!

Қоймайды ешкім, қоймайды сұрақ оған,
Күдіктене алмайды бірақ одан.
Алғаш рет сүйіскен ару құсап,
Ерінін әлі ұстап тұр мына қоғам.

Ақырзаман ақыры ұнайтын жыл, 
Жазғым-ақ келмесе де мұңайтып жыр.
Байдың асын қызғанған байғұстарға,
Есепсіз байлығымды кім айтып жүр...

Қайта қаққың келсе де қаптың түбін,
Қаңқу сөз қақпанынан сақпын бүгін. 
Сатылымға шығардым мен де кеше,
Ең жақын адамымның сатқындығын.

Тек тәңірге жайылған қос қолым бар,
Жүрегімнің төрінде досқа орын бар.
Артық кеткен жерімде гүл өседі, 
Менен кеткен адамдар, қош болыңдар! 

Қоңырау
Аласұра кетеді жүрек демде,
Беймезгіл телефоным шыр еткенде.
Бір үрейлі жаңалық айтылардай,
Қоңыраудың дауысы үдеткенде.

Жүрегімнің төріне қонып зіл мұң,
Жүгеніне жармастым жорық жырдың.
Ауыр сөзді жеп-жеңіл жеткізетін,
Қоңыраудан қорқатын болып жүрмін.

Телефонда қауіпті қайта шалған,
Қайта соққан жау сынды байқашы алдан.
Әлгінде әлдебіреу тұтқаны алсам,
«Атаң өлді» деп қана айта салған.

Арым аппақ аққудың қанатындай,
Қайырылып қанатым қалатындай.
Телефонда табысқан тәтті тағдыр,
Телефонда қоштаса салатындай...

Шалған кезде телефон көмескі ерім,
Аяғымнан шалардай елестедің.
Қоңырауды көтермей қалып жатсам,
Көтеріліп кеткенім емес менің!

Шарбы бұлтқа шырмалар әзір аспан,
Қалқатай, қайда жүрсің қадірі асқан.
Белгісіз нөмірлердің салдарынан,
Белгілі отбасылар ажырасқан.

Сонда да күншуақты көңіл аңсар,
Жанқалтамнан шықсаңшы өмір-ау сәл.
Құлатқың келіп тұрса үйіме кел,
Қуантқың келіп тұрса қоңырау шал.

тайҒанаҚ тіл
Шаршағам мен де шыдам жоқ,
Санама келіп сыр айтты ар.
Теңізден құрғақ шығам деп,
Су жұқтармайды суайттар!

Сүрінген тілде балдақ бар,
Бүлінген күнде қайманаң.

Шамаң жеткенше алдап қал,
Шараң біткенше пайдалан.

Сұрағаныңдай үмітті,
Сабындай сайра көпіріп.
Күлгенің неге күдікті?
Жылағаның да өтірік.

Ұмытып ұят арнасын,
Сақалды сипа, қармандым.
Көңілің менен қалмасын,
Көңілің үшін алдандым.

Бүлк етпес бетті біліп көр,
Тайғанақ тілің тайып па?
Сұйылмаңдаршы жігіттер,
Бұйырмаңдаршы айыпқа!

Қайырлы...
Қайырлы таң!
Жабырқаған, жаным-ау, жайым жұтаң.
Қара тамнан кетіп ем ауылдағы,
Ала таңнан мен неге уайым жұтам!?

Қайырлы күн!
Қия бассақ біздерді қайырды кім!?
Болашақта бір үміт жылындырар,
Бала шақта бақыттан айырды мұң.

Қайырлы түс!
Жеңіске жетелемес уайымды ұтыс.
Қайыры жоқ достарым қайдасыңдар,
Қайырылмай кетер ме байырғы тұс.

Қайырлы кеш!
Қайғы жастап жатқандай қайыңды кеш.
Өмірің өтіп кетсе өкінішпен,
Өмірден өте салу қайырлы емес.

Айымбысың!?
Сезімнің қашан көрем қайырлысын, 
Солқылдайды білемін кеуде тұсым,
Жалғыздыққа жүрегім дайынбысың.

Уайымды тым,
Жұта беріп қайтемін, жайым түтін.
Қараңғы қауіпті емес, қара қазақ, 
Қараңғылық қауіпті. Қайырлы түн!

балалыҚтың 
бал дәмі

Жүрегіңнің жұп-жұмсақ әні сырлы,
Гүлдей көрем құлпырған әр ісіңді.
Жырлап жүрген сұлуым тәтті екенсің,
Ұрлап жеген кәмпиттің дәмі сынды.

Бір басыма бақандай бақ тіледің,
Сырласыма айналған ақ гүл едің.

Мәз-майрам боп қалушы ем шалажансар,
Анамның тауып алып тәттілерін.

Дәл сондай қуаныш сен, зор бағаң мың,
Жанына жуытпайтын торлаған мұң.
Жасырынған дүниені тез табатын,
Мен қалай із кезуші болмағанмын.

Тәттім сені таптым-ау жан емісің,
Күрсініспен күресіп әзер ішім.
Қазіргідей «молшылық» қайдан, қарғам,
Ол кездерде «тәттілер» аз еді шын.

Есігін еппен жауып бала бақтың,
Солай мен де есейіп бара жаттым.
Қап түбінде қап қойған тәттілерден,
Дәмі шығып тұратын қанағаттың.

Мінсіз мінез сендегі ұқыпты ізгі,
Ал біздегі сарғайған күдік күзгі,
Дәл осылай тәттіге тойғаныммен,
Ащы таяқ тұратын күтіп бізді.

Сыр елі 100 шайыр шыққан қасиетті мекен. Туымды 
өнердің туын тіккен өлкеде  ұлтымыздың төл өнері 
жыраулық дарыған таланттар шоғыры толастаған емес.  
Қазақ халқының маңдайына біткен қасиетті өнер екінің 
біріне бақ болып бұйырмаған.  Ол тек бойға біткен 
талантты біліммен ұштастырып, тер төккен  санаулы 
жанның пешенесіне жазылған.

Бүгінгі біздің кейіпкеріміз Қарақат Әбдікәрім 
бабадан мирас болған дәстүрлік өнерді жалғастырушы  
жалындап тұрған жас жырау. Саф алтындай жыр 
жауһарын бойға сіңіріп, ұзақ дастандар мен қиссаларды 
жаттап, көрерменге ұсыну өнер өлкесімен жаңа 
қауышқан өнерпазға оңай емес.  Десе де 4 жасынан-ақ 
әнге елтіген балауса қыздың арманы сахнаға шығып 
өзіне тән қоңыр дауыспен әуелетіп ән салу болатын.  
Бүгінде өнер әлеміне қанатын жайған Қарақаттың  әр 
қадамы сәттілікке бастап тұрғандай.

– Төрде тұрған домбыраға қол созып, оны  нәзік 
сауса ғымен шертуге құмар болды. Ал әуелеген ән 
айтылса, бесікте жатып бұлқынып, уілдеп жататын. Ол 
адамға жақын, ашық жарқын, көпшіл болып өсті. Ауыл-
да мектеп қабырғасында жүріп, домбыра үйірмесіне 
қатысты. Шығармашылығын шектеген жоқпыз. Ата-
аналық мейірімімізді төгіп, қолымыздан келгенше 
өнерін қолдап, дем беріп отырдық.  Өзіміздің де өнер 
десе ішкен асымызды жерге 
қоятын әдетіміз бар.  Ба-
қы тын ұлтымыздың 
төл өнерінен тауып, 
тарлан таланттар-
дың ізін жалғап 
жүрсе біз үшін үл-
кен бақыт, – дей ді 
анасы Айсұлу. 

– Мектепте жүр-
генде бойымда әнге 
деген құмарлық бол-
ды.  Киелі өнер түп нағашым 
Райкүл әжемнен дарыған. Ол 
кісі ауылдағы «Асыл әже» 
ансамблінде әнші бол-
ған. Ауылдық клубта дом-
быра үйірмесінде Қасым 
Айтпенбетов ұстазымнан 
тәлім алып, аудандық, облыс-
тық, республикалық байқаулар дың 
бірнеше дүркін жүлдегері атандым. 
Бұл менің дүбірлі додадағы алғашқы 
үлкен жеңісім десем де болады.  Грузия 
елінің Зугдиди қаласында  өткен халықаралық 
байқауда І орынды еншілеп, қазақ елінің 
абыройын асқақтаттым.  Байқауда 
белгілі ақын, майдангер-ұстаз Темірбек 
Жүргенов ауылының тумасы Асқар 
Қожахметов атамыздың республикаға 
белгілі «Қош болып тұр, Қазақстан 
аймағым» атты термесі мен халық әні 
«Ақеркені» орындадым.  Бұл, әрине, 
жүрек толқытатын жаңалық.  Елден 

тысқары жерде ән айтып, грузиялықтардың қошеметіне 
бөленіп, жүлдемен оралу мен үшін өмірдегі үлкен сый 
болды, – дейді Қарақат.

Қарақаттың өнеріне жанашырлық танытып жүрген 
алғашқы ұстазы Бисенбек Төлеубаевтың айтуынша, жас 
та болса Қарақат Әбдікәрімнің өнерде өзіндік қолтаңбасы 
бар. Еліміздің байрағын желбіретіп, мәдениетімізді 
әлемнің түкпір-түкпіріне жырлары арқылы жеткізуде. 
Қазір  Жиенбай жыраулық мектебін қалыптастыруға 
күш салудамыз. Сол мектептің басы да міне, осы 
Қарақаттан басталуда. Ол колледжге келген уақыттан 
бастап еңбекқорлығымен көзге түскен, болашағынан 
көп үміт күттіретін шәкіртінің бірі екенін айтады.

Қарақаттың арманы көп.  Ол қазір «Қазанғап» 
атындағы Қызылорда музыкалық жоғары колледжінде 
білім алып жатыр. Бастапқыда оқу қиын болған. 

Группаластарының көпшілігі 
музыкалық мектепті 
тәмамдап, музыкалық 
ас папты меңгергендер 
екен. Көп ұзамай 
тынымсыз еңбектің ар-

қасында Қарақат та 
фортепионо, гитара 
аспабында ойнауды 

үйренеді.  ХVІ рес-
публикалық сту дент-

тік пәндік кіші олим-
пиадасында «Жыр шылар» 

но  минациясы бойынша ІІІ орын, 
Мәдениет қайраткері, жыршы-
термеші Жұмабек Аққұловтың 80 

жылдық мерейтойына орай өткен 
«Жыр ғұмыр» атты облыстык 

жыршы-термешілер байқауынан 
ІІ орын, «Текті сөздің төресі – 
терме» атты облыстық жыршы-

термешілер байқауынан І 
орын иеленген.

Бүгінде жас жы-
раудың репертуа-
рында Тұрмағамбет 
Ізтілеуовтің тер ме-
лері, Базар жырау-
дың «Мақпал сегіз» 
дас таны, «Көрұғлы» 
жыры  өзге де 
ұзақ термелер мен 
толғаулар бар.  Бола-
шақта танымал жы-
рау Ұлжан Байбо-
сынова  дан дәріс 
алу ды армандап 
жүр  ген Қарақаттың 
қа дамына біз де 
сәттілік тіледік.                                                  

гауһар 
ҚоЖаХметоВа

«Кімді қандай тақырып қызық-
тырады?» деп сауал тастады болашақ 
журналистерді бағыттаушы ұстаз.

Облыстың түкпір-түкпірінен ке-
ліп, қаланың қызығына ене алмай, 
сырттай ғана тамашалап отырған 
«балмұздақтардың» көбі бұл сұраққа 
тосырқай қарады. Журналист бола-
мын деген асқақ арман олардың 
қаламдарынан туған тырнақалды 
туын дыларын газет беттерінде 
жарық көруіне әкелген. Олардың дені 
«Менің Отаным», «Менің отбасым», 
«Кім болғым келеді?» деген тәрізді 
шығармалардан бастау алатын. Тіпті, 
кейбірі ақындық қабілетін сынап, 
бірлі-жарым шумақты шимайлаған. 
Олар әлі кәсіби журналистиканың не 
екенін де біле бермейтін. Олардың 
ойынша, журналист – теледидарда 
жарқырап отырған диктор ғана. 
Көпшілігі журналистика атты ауқым-
ды саланың ішінде сан түрлі тарау 
барын да білмейтін. Барлығы десек 
те болғандай... Кенет алдыңғы пар-
тада отырған қара қыз «Маған 
детектив жазған ұнайды» деді тақыл-
дап. Көпшілігі оның не екеніне де 
бойлаған жоқ. Бірақ әлгі пысық қыз 
детективтің не екенін, оны қалай 
жазатынын, тіпті өзінің де осы бағыт-
тағы бірнеше әңгімесі бар екенін 
жеткізді. Ол уақытта сол бойжеткенге 
журналистикадан емес, сот саласынан 
нан бұйыратынын ешкім білмеген 
еді... Әңгіме Қызылорда облысының 
мамандандырылған ау дан аралық 
әкімшілік сотының бас маман-сот 
отырысының хатшысы қыз метін 

абыроймен атқарып келе жатқан 
Айжан Ысқақова жайында.

Оның бұл салада еңбек етіп келе 
жатқанына да он жылдан асып барады. 
Осы жылдар ішінде ол Қызылорда 
облыстық сотының республикалық, 
жергілікті бұқаралық ақпарат құрал-
дары өкілдерімен тығыз байланыс 
орнатуына, сот жұмысын көпшілікке 
насихаттауға айтарлықтай үлес қосып, 
баспасөз хатшысы қызметін атқарды. 
Осы бағытта өзін дәлелдеуге, білімін 
шың дауға бар уақытын жұмсады.

– Өмірде ұстаздарым көп. Өйткені 
айналамдағы жандардан үне мі бірнәрсе 
үйренгім келіп тұрады. Заманның көші 
деген бар, осы бір сәттерде тоқтауға, 
аялдауға болмайды. Өзіңді дамытуың 
керек, біліміңді жетілдіру керек. 
Тәжірибеңді арт тыра түспесең, сенен 
кейінгі озып кетеді. Ал өзіңді мықты 
санап, бол дым, толдым деген күнің 
– өшкен күнің. Менің ұстанымымда 
іздену, білім алу, дамуыңды тоқтатпау 
– сені биікке шығаратын төте жол, – 
дейді Айжан Мұхтарқызы.

Мектеп бітірген соң Қорқыт ата 
атындағы Қызылорда университетінің 
журналистика мамандығына қабыл-
данды. Бірақ оның ішкі арманы мен 
мақсаты басқа еді... Бала күнінен 
заңгер болуды армандайтын. Дегенмен 
бала арманы маза бермеген ол 2020 
жылы «Ақмешіт» гуманитарлық-
техникалық институтын құқықтану 
мамандығы бойынша оқып, құқық 
бакалавры дәрежесін иеленді.

– Әріптесіміздің ойға алған істі 
орындамай тынбайтынын, тынымсыз 
ізденіс нәтижеге жеткізетінін жұ-
мыс барысында сан мәрте көріп 
жүр міз. Оның бойындағы адами 
асыл қасиеттерге қанықпыз. Кәсіби 
шеберлігін де әркез үздіктер қатарында 
байқатып жүр. Сот төрелігі дегенде 
көз алдымызға сот билігін жүзеге 
асыратын, сот актілерін шығаратын 
судьялар елестейтіні рас. Дегенмен 
оның сыртында көзге көріне бермейтін 
мамандардың орасан жұмысы барын 
жоққа шығара алмаймыз. 

Міне, Айжанның да осы қатардан 
көрініп жүргені қуантады. Алдына 
айқын мақсат қоя алады, ойлаған 
межелі мақсатына міндетті түрде 
жетеді. Біздің салада осындай мақсаты 

айқын, мамандығын жоғары бағалай-
тын, шын жақсы көретін Айжан 
Мұхтарқызындай мамандар жұмыс 
істейтініне қуанамыз. Олар – біздің 
саланың жүрегі, – дейді әріптестері.

Ол 22 жасында Қызылорда об-
лыстық сотына іс тіркеуші болып 
жұмысқа орналасты. Қызметтің ал-
ғашқы күнінен бастап сот саласында 
жұмыс істеу жоғары жауапкершілікті 
қажет ететінін жақсы түсінді. Содан 
бері сырт көзге қарапайым әрі оңай 
болып көрінетін жұмыстың өзіндік 
қиындықтары мен сот процестерін 
ұйымдастыру, дайындау сатыларынан 
абыроймен өтуде. Біліктілігі мен 
кәсібилігінің арқасында судьяның 
уақытты тиімді пайлаланып, өнімді 
жұмыс істеуіне ықпал етіп келеді. 

Мақсаты биік Айжанның сот 
жүйе сіндегі тындырымды еңбегі 
лайық ты бағаланып, Судьялар одағы 
кеңесі хатшысының Алғыс хаты мен, 
Қызылорда облыстық соты төра-
ғасының, сот департаменті басшы-
сының Құрмет грамотасымен, Алғыс 
хаттарымен марапатталды. Осы уақыт 
ішінде бірде-бір рет еңбек тәртібін 
бұзған емес. Айжан – жан-жақты. 
Өзін үнемі білікті маман, сүйікті жар, 
ұл-қыз өсіріп отырған ана ретінде 
көрсетіп келеді. Жаңашылдыққа 
жаны құмар Айжан білімін үздіксіз 
жетілдіріп отырған адам ғана биікке 
ұмтылады деп есептейді.

– Жұмыс пен отбасылық өмірді 
қатар алып жүріп, екеуінен де биік 
шыңды бағындыру үшін, әрине, ең 
әуелі өмірлік жарыңның түсінгені 
маңызды. Екеуіміздің бір-бірімізді 
қолданудың нәтижесінде осындай 
биіктерді еңсеріп жүрмін. Адам тұлға 
ретінде өзін дамытуды тоқтатпау 
керек. Ал бұл ретте азаматыңның 
пікірі мен қолдауы қажет, – дейді 
білікті маман.

Мемлекеттік қызмет саласында 
еңбек етіп, маңдай терін төгетін әрбір 
тұлға мінсіз болу керек. Өйткені ол – 
осы елдің айнасы. Әрбір ісі «қыздың 
жиған жүгіндей» болып, халықтың 
көңіл сарайынан орын алған Айжан 
осы талаптың биігін әлдеқашан бағын-
дырған.

дәулет Қырдан

қырандай қанша қалықтасам да,
Әкеден асқар биік таппадым

өлеңінде өрлік пен асқақ рух 
бар жас ақындардың бірі айдар 

сайлауов – республикалық 
«ақмешіт жастары» газетінің 
бас редакторы. біз бұл жолы 

«әріптес әлемі» арқылы 
өлең өлкесіне сапар шектік.  

айдардың қаламынан туған 
жыр жолдары оқырман 

жүрегіне жол табатынына сенім 
білдірдік. сөз зергерлерінің 
арасында өзіндік орны бар 

айдар әділжанұлының бірнеше 
туындысын назарыңызға 
ұсындық. оқи отырыңыз, 

оқырман!

